
ᓯᓚᐅᑉ  ᓯᓚᐅᑉ  
ᐊᓯᔾᔨᖅᐸᓪᓕᐊᓂᖓᐊᓯᔾᔨᖅᐸᓪᓕᐊᓂᖓ
ᑭᓲᕙ ᓱᖕᒪᓪᓗ ᐃᓱᒪᒋᔭᕆᐊᖃᖅᐸ?

ᐱᓕᕆᕕᐅᔪᖅ
ᐅᖃᐅᓰᑦ ᕿᓂᒐᑦ,  

ᖃᐅᔨᒪᕕᑦ,  
ᐊᓯᖏᓪᓗ!

ᐊᔭᓕᐅᑉ 
ᐊᐅᓪᓚᖃᑕᐅᓂᖓ

ᐅᖃᓕᒫᒐᖅ  01



ᐅᑯᐊ ᕿᒥᕐᕈᐊᒐᑦ ᑐᕌᖓᕗᑦ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ 

ᑐᑭᓯᒋᐊᕈᒪᔪᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ 

ᐊᒃᑐᐃᖖᒋᓐᓂᖅᓴᐅᑎᑦᑎᓇᓱᖕᓂᕐᒥᒡᓗ ᓄᓇᓕᖏᓐᓄᑦ. 

ᐃᓕᑦᓯᓐᓂᑦ ᑐᓴᕈᒪᕗᒍᑦ ᑖᒃᑯᓄᖓ ᐃᓱᒪᒋᔭᑦᓯᓐᓂᒃ 

ᓯᕗᓂᑦᑎᓐᓂᓗ ᑭᓱᓂᒃ ᑕᑯᔪᒪᓇᔭᕐᒪᖔᑦᓯ. ᖃᕋᓴᐅᔭᒃᑯᑦ 

ᑎᑎᕋᕐᕕᒋᔪᓐᓇᖅᐸᑎᒍᑦ ᐅᕗᖓ climatechange@
gov.nu.ca.

ᐱᓱᒃᑐᑎᒃ ᐊᖏᕐᕋᓕᖅᑐᑎᒃ 
ᐃᓕᓐᓂᐊᕐᕕᖕᒥᑦ, ᐊᔭᓕᒃ 
ᐱᖃᓐᓇᕆᔭᖏᓪᓗ ᕿᒥᕐᕈᐊᖅᐳᑦ 

ᐃᓕᓐᓂᐊᕐᓂᐅᑉ ᓄᖅᑲᕐᓂᖓᓂ 
ᐃᓕᓴᕆᔭᐅᔾᔪᑎᑖᕆᔭᖓᓂᒃ 
ᖃᐅᔨᓴᕐᓂᕐᒧᑦ ᐊᒻᒪᓗ ᐊᕙᑎᒥᒃ 
ᑲᒪᑦᓯᐊᕐᓂᕐᒧᑦ , ᐱᐅᒃᓴᖅᑐᑎᒃ. 
ᐊᔭᓕᒃ ᐊᑯᓂᒍᓱᓕᖅᐳᖅ ᒪᒃᑯᒃᑐᓄᑦ 
ᐃᓕᓐᓂᐊᕆᐊᓛᓕᕐᓂᖓᓂᒃ 
ᐅᑭᐊᒃᓵᖅ. ᐃᖅᑲᓇᐃᔮᖅᑖᕈᒪᕗᖅ 
ᐊᑖᑕᑦᓯᐊᖓᑎᑐᑦ, 
ᐆᒪᔪᕐᓂᐊᖅᑎ, ᓱᕈᓯᓛᖑᓂᖓᓂᑦ 
ᐃᓕᓐᓂᐊᖅᑎᑦᑎᓯᒪᔪᖅ ᐊᖑᓇᓱᖕᓂᕐᒥᒃ 
ᐊᒻᒪᓗ ᐃᖃᓗᒐᓱᖕᓂᕐᒥᒃ. 
ᐃᓕᓐᓂᐊᖅᑎᓚᐅᕆᕚ ᑲᒪᑦᑎᐊᕐᓂᕐᒥᒃ 
ᐆᒪᔪᓂᒃ ᓄᓇᒥᐅᑕᓂᒃ, ᑎᖕᒥᐊᓂᒡᓗ 
ᓯᓚᒃᑯᑦ ᑎᖕᒥᕙᒃᑐᓂᒃ, ᐊᒻᒪᓗ 
ᐃᖃᓗᖕᓂᒃ ᐃᒪᕐᒥᐅᑕᓂᒃ.

ᐊᔭᓕᒃ ᐊᖏᕐᕋᕋᒥ, ᐊᑖᑕᑦᓯᐊᖓ 
ᐊᓃᖅᐳᖅ ᐸᕐᓇᒃᑐᖅ ᐅᒥᐊᒃᑯᑦ 
ᐊᐅᓪᓚᕐᓂᐊᕋᒥ. ᐊᔭᓕᒃ ᓇᖕᒪᖕᒥᓂᒃ 
ᑐᖅᓲᕐᒨᖅᓯᕗᖅ, ᐃᓕᓴᕆᔭᐅᔾᔪᑎᑖᖏᑦ 
ᐳᐃᒍᖅᑐᒋᑦ, ᐊᑖᑕᑦᓯᐊᕐᒥᓂᒃ 

ᐃᑲᔪᕆᐊᖅᐳᖅ. ᐊᔭᓕᒃ ᖁᕕᐊᓲᔭᐃᓐᓇᖅᐳᖅ 
ᐊᐅᓪᓚᖃᑎᖃᕆᐊᖓ ᐊᑖᑕᑦᓯᐊᕐᒥᓂᒃ. 
ᐊᑖᑕᑦᓯᐊᖓᑕ ᐅᒥᐊᕐᒥᒃ ᐊᖁᑦᑎᖃᑦᑕᕐᒪᒍ. 
ᐊᔭᓕᒃ ᐊᓕᐊᓇᐃᒍᓱᒃᐳᖅ ᐊᖁᒋᐊᖓ 
ᐊᐅᓚᐅᑎᓕᖕᓂᒃ—ᑎᓴᒪᓕᖕᓂᒃ, ᖃᒧᑕᐅᔭᕐᓂᒃ, 
ᐅᒥᐊᕐᓂᒃ—ᓇᓪᓕᐊᓐᓂᑐᐃᓐᓇᖅ.

ᓵᕕᑦᑎᕗᑦ ᐅᒥᐊᕐᒥᓂᒃ 
ᑭᒃᑐᕆᐊᓕᐊᓘᓕᖅᑎᓪᓗᒍ. ᐊᔭᓕᒃ 
ᓱᒃᑲᐃᓵᖅᐳᖅ ᐃᑎᓂᕐᒨᕋᒥᒡᓗ 
ᓱᒃᑲᓕᒋᐊᓕᖅᐳᖅ. ᓱᒃᑲᓕᓕᕐᒪᑕ 
ᐊᑲᐅᓯᕚᓪᓕᖅᐳᑦ ᑭᒃᑐᕆᐊᖃᕈᓐᓃᕐᒪᑦ 
ᐅᖅᑰᓗᐊᕈᓐᓃᖅᑐᓂᓗ. ᓯᓚᐅᑉ 
ᐅᖅᑰᓯᕙᓪᓕᐊᓂᖓ ᐋᓪᓚᒋᔭᐅᕗᖅ, 
ᓲᖃᐃᒻᒪ, ᐅᑭᐅᖅᑕᖅᑐᒥᐅᑕᐅᖕᒪᑕ. 
ᓂᓪᓚᐅᔾᔫᒥᔪᒥᒃ ᐊᓄᕌᓕᕋᓗᐊᕐᒪᑦ 
ᐊᔭᓕᒃ ᓱᓕ ᐊᐃᑦᑕᐅᕋᖅᐳᖅ. 
ᐅᑕᖅᑭᔪᓐᓇᐃᓪᓕᓪᓗᓂ ᐃᓕᓐᓂᐊᕐᓂᐅᑉ 
ᓄᖅᑲᕐᓂᐊᕐᓂᖓᓂᒃ ᐃᓐᓇᖓᓕᕋᓗᐊᖅᑐᓂ 
ᓯᓂᒍᓐᓇᐃᓪᓕᓚᐅᖅᐳᖅ.

ᐱᓇᓱᐊᕈᓯᐅᑉ ᐱᒋᐊᕐᓂᖓᓂ, 
ᐊᔭᓕᒃ ᐊᑖᑕᑦᓯᐊᖓᓗ 
ᒪᑦᑎᒃᑕᐅᑎᓂᒃ ᐃᓕᓯᓚᐅᖅᐳᑦ 
ᑭᓯᐊᓂᓕ ᓱᓕ, ᐃᖃᓗᓚᐅᙱᓚᑦ. 

ᐃᖃᓗᒃᐱᖃᙱᑦᑐᖅ, ᓱᓗᒃᐸᐅᒐᖃᖖᒋᑦᑐᖅ, 
ᑲᕕᓯᓕᖃᖖᒋᑦᑐᕐᓘᓐᓃᑦ. 
ᓂᕆᐅᒍᒥᓇᕋᓗᐊᖅᐳᖅ ᐅᓪᓗᒥ 
ᒪᑦᑎᑦᑕᐅᑎᖏᑦ ᐃᖃᓗᒃᓯᒪᓂᐊᖁᓪᓗᒋᑦ. 
ᒪᑦᑎᒃᑕᐅᑎᓕᕆᓕᖅᐳᑦ ᑎᑭᒻᒪᑕ  
ᓯᕗᓪᓕᖅᐹᕐᒧᑦ ᐃᓕᐅᖅᑲᓚᐅᖅᑕᖏᓐᓄᑦ. 
ᐊᔭᓕᒃ ᐅᒥᐊᕐᒥᒃ ᐊᖁᓕᖅᐳᖅ ᐊᑖᑕᑦᓯᐊᖓ 
ᐊᒨᕋᐃᑎᓪᓗᒍ ᒪᑦᑎᒃᑕᐅᑎᓂᒃ. 
ᐃᖃᓗᒃᓯᒪᙱᓚᑦ ᓱᓕ. ᐊᔭᓕᒃ 
ᐃᖅᑯᒪᓇᓱᓕᖅᐳᖅ ᐊᓯᐊᓅᕋᓱᓕᖅᑎᓪᓗᒋᒃ. 
ᐅᐃᕐᖓᓕᖅᑐᐊᓘᕗᖅ. ᐃᕿᐊᙳᓇᖅᓯᕗᖅ 
ᒪᑦᑎᒃᑕᐅᑎᓕᕆᓪᓗᓂ ᐃᖃᓗᖃᙱᑦᑐᓂᒃ 
ᐅᓪᓗᑕᒫᖅ. ᐊᑖᑕᑦᓯᐊᖓ ᐊᒨᕋᐃᓕᖅᑎᓪᓗᒍ, 
ᐊᔭᓕᒃ ᓯᑯᙱᑲᐃᓐᓇᖅᐳᖅ. ᒫᓐᓇᐃᓐᓇᑯᓗᒃ, 
ᐃᒻᒥᓂᒃ ᐅᖃᐅᑎᕗᖅ ᐊᔭᓕᒃ. ᑭᓯᐊᓂᓕ, 
ᓯᕗᒧᑦ ᐅᕐᕈᑲᓴᒃᐳᖅ, ᐅᒥᐊᓪᓗ ᐊᐅᓚᐅᑎᖏᑦ 
ᓱᒃᑲᓴᑲᐃᓐᓇᕐᒪᑕ ᐊᑖᑕᑦᓯᐊᖓ ᐃᒫᑲᓴᒃᐳᖅ. 
ᒪᑭᑦᑎᐊᕋᒥ, ᐊᖁᖔᕈᒪᓕᖅᐳᖅ.

“ᓯᓂᑲᐃᓐᓇᓕᕆᑦ,” ᐅᖃᐅᑎᕚ ᐊᔭᓕᒃ 
ᖁᖓᑦᑐᓂᒃ.

ᐊᔭᓕᒃ ᓇᓪᓚᖅᐳᖅ ᐅᒥᐊᑉ ᓇᑎᖓᓄᑦ 
ᓯᓂᓕᖅᐳᕐᓗ. ᓯᖕᓇᒃᑐᓕᖅᐳᖅ ᐊᑐᖅᑐᓂᒃ 
ᑲᒪᓇᖅᑐᒥᒃ ᑲᓕᑯᕐᒥᒃ ᐊᑖᑕᑦᓯᐊᖓᑕ 
ᑐᓂᕐᕈᓯᐊᕆᓯᒪᔭᖓᓂᒃ ᓯᕗᓕᖏᓐᓂᑦ 
ᐱᑐᖃᐅᓕᖅᑐᒥᒃ. ᐅᖃᐅᑎᒋᓯᒪᕚ 
ᓴᓇᓯᒪᓂᖓ ᓇᑦᑎᑦ ᑯᑭᖏᓐᓂᒃ, 
ᖃᖅᓴᐅᑉ ᐅᓪᓗᖏᓐᓂᒃ, ᐊᒻᒪᓗ ᐊᕐᕕᐅᑉ 
ᓴᐅᓂᖏᓐᓂᒃ ᓴᐸᖓᓕᐊᖑᓯᒪᓂᖓᓂᒃ 
ᓴᖅᑭᑎᑦᑎᔾᔪᑕᐅᕗᕉᖅ ᐊᖅᓴᕐᓂᕐᓂᒃ 
ᐃᑭᐊᖅᑭᔾᔪᑕᐅᔪᓐᓇᕐᓂᕋᖅᑐᒍ. 
ᐊᔭᓕᒃ ᖃᐅᔨᒪᑦᑕᐅᑎᒋᕗᖅ ᖃᓄᖅ 
ᐊᑐᕈᒪᖕᒪᖔᒍ ᑲᓕᑯᖅ. ᐅᐸᒍᒪᕚ 
ᓴᓐᓇᐅᑉ, ᐊᓈᓇ ᐃᒪᕐᒥᐅᑕᓄᑦ. ᓴᓐᓇ 
ᑐᓂᓯᕙᒃᐳᖅ ᑭᑭᑦᑎᕙᒃᐳᕐᓗ ᐃᓱᒪᖅᓱᕋᒥ. 
ᐊᔭᓕᒃ ᑐᒃᓯᕋᕋᔭᖅᐳᖅ ᓴᓐᓇᒥᒃ 
ᐊᑐᐃᓐᓇᐅᓕᖁᓪᓗᒋᑦ ᐃᖃᓗᐃᑦ 
ᐊᑖᑕᑦᓯᐊᖓᑕ ᒪᑦᑎᒃᑕᐅᑎᖏᓐᓄᑦ 
ᐱᔭᐅᔪᓐᓇᕐᓂᐊᕐᒪᑕ. ᑭᓯᐊᓂᓕ, ᐊᔭᓕᒃ 
ᕿᓂᕆᐊᖃᖅᐳᖅ ᐊᑖᑕᑦᓯᐊᖓᑕ 
ᐱᖁᑎᖏᓐᓂᒃ ᐊᒥᕐᓂᒃ ᓂᕿᒥᓪᓗ ᓴᓐᓇ  
ᓂᕆᐅᖃᑦᑕᕐᒪᑦ ᑐᓂᕐᕈᓯᐊᒃᓴᓂᒃ ᓇᒻᒥᓂᖅ 
ᐱᔪᓐᓇᙱᑕᖏᓐᓂᒃ.

ᐊᐅᓪᓚᖅᓯᒪᓂᖓ ᐊᑯᓂᐊᓘᔮᖅᐳᖅ, 
ᑭᓯᐊᓂᓕ ᕿᓚᒥᑯᓗᒃ ᑕᒪᓐᓇ ᓯᖕᓇᒃᑐᕆᕚ. 
ᓴᓐᓇ ᓴᖅᑭᑳᓪᓚᒃᐳᖅ ᓯᕗᓂᐊᓂ 
ᐃᒪᕕᐅᑉ ᐃᖅᑲᖓᓂ. ᓄᔭᑯᑖᕌᓗᖏᑦ 
ᑎᒃᑕᐅᕋᓛᖅᑰᔨᕗᑦ ᐃᒪᐅᑉ ᐊᐅᓚᓂᖓᓂ 
ᓂᐊᖁᐊᓄᑦ ᑎᒥᖓᓄᓪᓗ ᓲᕐᓗ 

ᕿᖅᑯᐊᖅᑎᑐᑦ. ᐊᔭᓕᒃ ᓇᓗᖅᑯᑎᓪᓗᓂ 
ᐃᓵᒃᐳᖅ ᑐᓂᕐᕈᑎᖏᓐᓂᒃ ᐊᒥᕐᓂᒃ 
ᓂᕿᒥᓪᓗ ᑐᒃᓯᕋᖅᐳᕐᓗ ᓴᓐᓇᒥ ᐃᖃᓗᐃᑦ 
ᓴᒃᑯᐃᖁᓪᓗᓂᒋᑦ. ᓴᓐᓇ ᑕᑯᓂᐊᑦᑎᐊᖅᐳᖅ 
ᑐᓂᕐᕈᓯᐊᓂᒃ ᑭᓯᐊᓂᓕ ᑎᒍᙱᓚᐃᑦ. 
ᓄᓗᕋᖅᐳᖅ ᐊᔭᓕᒃ ᖃᓂᓪᓕᒋᐊᖁᓪᓗᓂᐅᒃ.

“ᑕᑯᒃᑭᑦ ᓄᔭᒃᑲ,” ᐅᖃᖅᐳᖅ. “ᑕᑯᒋᑦ 
ᓱᕋᐃᓯᒪᓂᑦᓯᓐᓂᒃ.”

ᐊᔭᓕᒃ ᑕᑯᓂᐊᑦᑎᐊᖅᐳᖅ. ᑕᑯᕗᖅ 
ᐃᒥᒐᐃᑦ ᐴᕕᓂᖏᓐᓂᒃ, ᐊᐅᒃᑕᔫᓂᒃ, 
ᓂᐅᕕᐊᓄᓪᓗ ᐴᕆᔭᐅᕙᒃᑐᓂᒃ ᓴᓐᓇᐅᑉ  
ᓄᔭᖏᓐᓃᑦᑐᓂᒃ. ᐊᔭᓕᒃᑕᐅᖅ ᑕᑯᕗᖅ 
ᐃᖃᓗᖕᓂᒃ ᐳᐃᔨᓂᒡᓗ ᓴᓐᓇᐅᑉ 
ᓄᔭᖏᓐᓂ. ᓴᓐᓇᐅᑉ ᓄᔭᖏᑦ ᑕᑭᓪᓕᓯᒪᕗᑦ 
ᓂᒐᕕᓯᒪᕗᓪᓗ, ᑕᑭᔪᐊᓘᓕᖅᑐᑦ, ᐆᒪᔪᓕᒫᓪᓗ 
ᐃᒪᕐᒥᐅᑕᑦ ᓄᔭᖏᓐᓂ ᓂᒐᕕᐅᑎᓯᒪᕗᑦ.

ᑕᓗᕈᒃᑯᑎᓕᖅᑐᓂ ᐃᒻᒥᓂᒃ, 
ᐊᔭᓕᒃ ᒪᒥᐊᑉᐳᖅ ᐃᓄᐃᑦ 
ᐃᑉᐱᒍᓱᑦᑎᐊᙱᓐᓂᖏᓐᓂᒃ. 
ᐅᖃᖅᐳᖅ ᓄᓇᖅᑲᑎᖏᓐᓂᒃ ᓄᓇᒥᒃ 
ᓴᓗᒻᒪᖅᓴᐃᖁᓂᐊᕐᓗᓂᒋᑦ. ᑲᓕᑯᐊᑕ 
ᐃᑉᐱᐊᕐᔪᖓᓂᒃ ᑎᒍᓯᕗᖅ, ᐃᓪᓚᐃᒍᑎᓂᒃ 
ᓴᓐᓇᐅᓪᓗ ᓄᔭᖏᓐᓂᒃ ᐃᓪᓚᐃᓕᖅᐳᖅ. 
ᐃᓪᓚᐃᖅᑐᓂᐅᒃ ᐱᕐᕋᓕᖅᐸᓪᓕᐊᓕᕐᒪᒍ, 
ᐃᖃᓗᐃᑦ ᐲᔭᖅᐸᓪᓕᐊᕗᑦ ᓄᔭᖏᓐᓂᑦ.

ᐊᐅᓚᑦᑎᔨ ᐃᒪᕐᒥᐅᑕᓂᒃ 
ᖁᕕᐊᓱᓕᖅᐳᖅ ᐊᔭᓕᒃ ᐱᕐᕋᐃᔭᕇᕐᒪᑦ, 
ᑭᓯᐊᓂᓕ ᐅᖃᐅᑎᕚ ᐊᔭᓕᒃ, 
“ᐅᑎᖅᑎᓐᓂᐊᖅᑕᒃᑲ ᐱᓂᐊᕐᓂᕋᖅᑕᑎᑦ 
ᐱᙱᒃᑯᕕᒋᑦ.” ᐅᖃᐅᑎᕚᓪᓗ ᐊᔭᓕᒃ 
ᐅᑎᖃᑦᑕᕆᐊᖃᕐᓂᐊᕐᓂᖓᓂᒃ 
ᐱᕐᕋᕆᐊᖅᑐᕐᓗᓂᐅᒃ.

ᐊᔭᓕᒃ ᐃᖅᑯᒻᒪᖅᐳᖅ ᐊᑖᑕᑦᓯᐊᖓ 
ᐃᓪᓚᖅᓯᖕᒪᑦ. ᐊᐃᑦᑕᐅᖅᑐᓂ, ᐃᖏᑉᐳᖅ 
ᑕᑯᓂᐊᖅᑐᓂᓗ ᐅᒥᐊᑉ ᐊᕙᑎᖓᓂᒃ. 
ᑎᑭᑉᐴᒃ ᒪᑦᑎᒃᑕᐅᑎᓄᑦ ᑭᖑᓪᓕᖅᐹᓄᑦ, 
ᑕᑯᕗᕐᓗ ᐳᑦᑕᖅᑯᑎᖏᑦ ᐃᓱᐊᓃᑦᑐᑐᐊᒃ 
ᓱᓕ ᐳᒃᑕᔫᒃ. ᐳᑦᑕᖅᑯᑎᖏᑦ ᑭᕕᐅᒪᓕᖅᐳᑦ  
ᐅᖁᒪᐃᓪᓕᓯᒪᓕᕋᒥᒃ. ᐊᔭᓕᒃ ᐊᖁᖔᓕᖅᐳᖅ 
ᐊᑖᑕᑦᓯᐊᖓ ᒪᑦᑎᒃᑕᐅᑎᓂᒃ 
ᐊᒨᕋᐃᑎᓪᓗᒍ. ᐃᖃᓗᒃᓯᒪᔪᐊᓘᕗᑦ 
ᐊᔾᔨᒌᙱᑦᑑᑎᒐᓚᖕᓂᒃ! ᐊᔭᓕᒃ 
ᖁᕕᐊᓱᓕᖅᐳᖅ. ᐊᓕᐊᓇᐃᒍᓱᓕᖅᐳᖅ 
ᓂᕿᑖᕈᔾᔨᖕᒪᑕ ᐊᒥᓱᓄᑦ ᓄᓇᖅᑲᑎᖏᓐᓄᑦ 
ᐅᖃᐅᑎᔪᓐᓇᕐᓂᐊᕐᒪᒋᓪᓗ 
ᐱᓂᐊᕐᓂᕋᓚᐅᖅᑕᖏᓐᓂᒃ ᓴᓐᓇᒧᑦ ᓄᓇᒥᒃ 
ᓴᓗᒻᒪᖅᓴᐃᓂᕐᒥᒃ.

ᐊᔭᓕᐅᑉᐊᔭᓕᐅᑉ  
      ᐊᐅᓪᓚᖃᑕᐅᓂᖓᐊᐅᓪᓚᖃᑕᐅᓂᖓ

ᐅᓂᒃᑳᓕᐅᖅᑐᖅ ᕚᕗᕋ ᐆᓪᓴᓐᐅᓂᒃᑳᓕᐅᖅᑐᖅ ᕚᕗᕋ ᐆᓪᓴᓐ

ᑐᑭᓯᒋᐊᓚᐅᖅᑕ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᒃ! 
ᓄᓇᕐᔪᐊᑦᑕ ᓯᓚᖓ ᑭᓲᖕᒪᑦ? 

ᖃᓄᖅ ᐊᔾᔨᒌᙱᓐᓂᖃᖅᐹᒃ ᓯᓚ ᐊᒻᒪᓗ 
ᓄᓇᐅᑉ ᓯᓚᒋᒐᔪᒃᑕᖓ? ᐅᓪᓗᐃᓐᓇᖅ, ᓯᓚ 
ᓯᓚᓗᒍᓐᓇᖅᐳᖅ, ᖃᓐᓂᕈᓐᓇᖅᐳᖅ, ᐊᒻᒪᓗ 
ᓯᕿᓐᓂᓕᕐᓗᓂ. ᓯᓚ ᑕᐃᒫᑦᑕᐃᓐᓈᙱᓚᖅ, 
ᐃᑲᕐᕋᒥᑦ ᐃᑲᕐᕋᒧᑦ, ᐅᓪᓗᒥᑦ ᖃᐅᒃᐸᒧᑦ, 
ᐱᓇᓱᐊᕈᓯᕐᒥᑦ ᐱᓇᓱᐊᕈᓯᕐᒧᑦ. 
ᓄᓇᐅᑉ ᓯᓚᒋᒐᔪᒃᑕᖓ ᓇᒦᓐᓂᖓᓄᑦ 
ᓯᕗᒧᑐᖃᖅ ᓂᕆᐅᖕᓇᕐᓂᖃᖅᐳᖅ. 
ᓄᓇᐅᑉ ᓯᓚᒋᒐᔪᒃᑕᖓ ᐅᑭᐅᖅᑕᖅᑐᒥ 
ᖃᐅᔨᒪᓇᖅᐳᖅ ᓂᓪᓚᐅᓂᖅᓴᖅ, 
ᐊᑯᓂᐅᓂᖅᓴᖅ ᐅᑭᐅᖑᓲᖑᓪᓗᓂ, 
ᐊᒻᒪᓗ ᐊᐅᔭᖓ ᓇᐃᓐᓂᖅᓴᐅᕗᖅ 
ᐅᖅᑰᓯᓗᐊᖅᐸᖕᓇᓂ ᑲᓇᑕᐅᑉ 

ᓂᒋᖅᐸᓯᐊᑎᑑᙱᑦᑐᖅ, ᓄᓇᐅᓪᓗ 
ᓯᓚᒋᒐᔪᖅᑕᖏᑦ ᐊᔾᔨᒌᙱᓚᑦ 
ᑲᓇᖕᓇᖅᐸᓯᐊᓂᑦ ᐅᐊᓕᓂᖅᐸᓯᐊᓄᑦ.

ᓯᕿᓂᖅ ᓄᓇᕐᔪᐊᕗᓪᓗ ᐊᑭᒻᒥᖕᓂᖃᖅᐴᒃ. 
ᐊᑭᒻᒥᖕᓂᐅᑉ ᕿᑎᖅᓱᕐᓂᖓ ᐱᓲᖑᕗᖅ 
ᓯᕿᓂᐅᑉ ᐊᑭᒻᒥᖕᓂᖓ ᓇᓕᒧᒋᓕᖅᐸᒍ 
ᓄᓇᕐᔪᐊᑉ ᐊᑭᒻᒥᖕᓂᖓᑎᑐᑦ. ᓯᕿᓂᐅᑉ 
ᐊᑭᒻᒥᖕᓂᖓ ᓄᓇᕐᔪᐊᑦᑕᓗᑦ ᐊᑭᒻᒥᖕᓂᖓ 
ᓇᓕᒧᒌᒃᑎᓪᓗᒋᑦ, ᓯᓚᒋᒐᔪᒃᑕᑦᑎᓐᓂᒃ 
ᐱᓲᖑᕗᒍᑦ. ᓇᓕᒧᒌᙱᑎᓪᓗᒋᒃ ᓯᕿᓂᐅᑉ 
ᓄᓇᕐᔪᐊᑦᑕᓗ ᐊᑭᒻᒥᖕᓂᖏᒃ, ᓄᓇᕐᔪᐊᕗᑦ 
ᐅᖅᑰᓯᓲᖑᕗᖅ ᐅᕝᕙᓗ ᓂᓪᓚᖅᑐᓂ. ᓄᓇᕐᔪᐊᑦᑕ 
ᐅᖅᑰᓯᕙᓪᓕᐊᓂᖓ ᓂᓪᓚᖅᐸᓪᓕᐊᓂᖓᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᕆᕚ.

ᐱᕈᖅᓰᕕᑦ ᐃᒡᓗᓕᐊᖑᓲᖑᕗᑦ 
ᐃᓄᖕᓄᑦ ᐃᒐᓛᖏᓐᓇᐅᓪᓗᑎᒃ ᐊᓕᒍᕐᒥᒃ 
ᐊᐅᒃᑕᔫᕐᒥᓪᓘᓐᓃᑦ ᐅᖅᑰᓯᑦᑎᐊᕈᓐᓇᖅᑐᓂ 
ᓯᕿᓂᐅᑉ ᐊᑭᒻᒥᖕᓂᖓᓄᑦ ᐃᓗᐊ ᐱᕈᖅᓰᕕᐅᑉ 
ᕿᐅᒃᑲᖓᑦᑎᐊᖅᑐᓂ (ᐱᕈᖅᓯᐊᓂᑦ ᐃᔾᔪᕐᒥᓪᓗ) 
ᐱᕈᕐᕕᐅᑦᑎᐊᕈᓐᓇᖁᓪᓗᒍ. ᐃᑭᑦᑎᓂᑦᑎᒍᑦ 
ᐅᖅᓱᐊᓗᒃᓴᔭᓂᒃ ᒪᑯᓂᖓ ᐅᖅᓱᐊᓗᖕᒥᒃ, 
ᒑᓯᒥᒃ, ᕿᔪᒃᓴᒥᓪᓗ, ᐳᔪᕐᓗᓕᐅᓲᖑᕗᒍᑦ ᓯᓚᒧᑦ 
ᖃᖓᑦᑕᖅᑐᒥᒃ, ᐅᓕᒃᓯᔫᔮᖅᑐᓂ ᓄᓇᕐᔪᐊᑦᑎᓐᓂᒃ. 
ᑕᒪᓐᓇ ᓄᓇᕐᔪᐊᑦᑕ ᐊᓂᕐᓂᖃᕐᓇᕐᓂᖓᓂ 
ᐳᔪᕐᓗᒃ ᐅᓕᒃᓯᓯᒪᔪᖅ ᐱᕈᖅᓰᕕᐅᔮᖅᐳᖅ 
ᐊᕙᑎᑦᑎᓐᓂ ᐊᓂᑎᑦᑎᔪᓐᓇᐃᓪᓕᓯᒪᔪᖅ 
ᓯᕿᓂᐅᑉ ᐊᑭᒻᒥᖕᓂᖓᓂᒃ. ᑕᒪᓐᓇ ᑕᐃᔭᐅᕗᖅ 
ᐱᕈᖅᓰᕕᒃᑎᑐᑦ ᐱᓕᖅᑐᕐᒥᒃ. ᑕᐃᒫᒃᑕᐅᖅ 
ᐱᕈᖅᓰᕕᖕᒥ ᐱᓲᖑᖕᒪᑦ ᓄᓇᕐᔪᐊᑦᑕ 
ᐊᓂᕐᓂᖃᕐᓂᖓᓂ—ᐅᖅᑰᓯᓪᓗᓂ ᕿᐅᒃᑲᖓᓪᓗᓂ. 
ᐱᕈᖅᓰᕕᑦ ᓂᓪᓚᖅᑎᕋᒃᓴᐅᒐᓗᐊᖅᑎᓪᓗᒋᑦ, 
ᓄᓇᕐᔪᐊᑦᑕ ᓯᓚᖓ ᓂᓪᓚᖅᑎᕋᒃᓴᐅᙱᓚᖅ. 
ᐅᖅᑰᓯᕙᓪᓕᐊᖏᓐᓇᕐᓂᐊᖅᑐᖅ 
ᐱᕕᖃᖃᑦᑕᕐᓂᑦᑎᓐᓂᒃ ᐅᖅᓱᐊᓗᒃᓴᔭᓂᒃ 
ᐳᔪᕐᓗᐊᓂᑦ, ᐳᔪᕐᓗᖕᒥᒃ ᐃᓚᒋᐊᖏᓐᓇᕈᑦᑎᒍᑦ.

ᓯᓚᐅᑉ ᖃᓄᐃᓐᓂᖖᒋᑦ ᑲᑎᖅᓱᐊᖑᖃᑦᑕᕐᒪᑕ 
ᖃᐅᔨᓴᖅᑎᓂᒃ ᓯᓚᒥᓪᓗ ᑭᒡᒐᖅᑐᖅᑎᓂᒃ 

ᓄᓇᕐᔪᐊᕐᒥ. ᓇᓗᓇᐃᖅᓯᓯᒪᕗᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐊᑦᑐᐃᓂᖃᖅᓯᒪᕗᖅ 
ᓄᓇᕐᔪᐊᑦᑕ ᓯᓚᒋᒐᔪᒃᑕᖏᓐᓂᒃ, ᐊᒻᒪᓗ 
ᖃᐅᔨᓯᒪᕗᑦ ᐃᓄᖕᓄᑦ ᐱᓕᕆᓂᖏᓐᓄᑦ ᓯᓚ 
ᐊᓯᔾᔨᖅᐸᓪᓕᐊᔪᖅ. ᓄᓇᕐᔪᐊᑦᑕ ᐊᓂᕐᓂᖃᕐᓇᕐᓂᖓ 
ᐃᒪᕕᖏᓪᓗ ᐅᖅᑰᓯᕙᓪᓕᐊᕗᑦ ᓱᒃᑲᔪᒥᒃ, 
ᑕᒪᓐᓇᓗ ᐊᑦᑐᐃᓂᖃᖅᐳᖅ ᓯᓚᒋᒐᔪᒃᑕᑦᑎᓐᓂᒃ 
ᓄᓇᕐᔪᐊᓕᒫᒥ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᐊᑦᑐᐃᓂᕐᓗᒃᓯᒪᕗᖅ ᓇᒥᑐᐃᓐᓇᖅ 
ᓯᓚᒋᒐᔪᒃᑕᖏᓐᓂᒃ, ᐆᒪᔪᓂᓪᓗ ᓇᔪᒐᖏᓐᓂᒡᓗ, 
ᐊᒻᒪᓗ ᐱᕈᖅᑐᓂᒃ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᒪᖁᙱᑕᐃᓐᓇᖅᑎᑦᑎᕙᓕᖅᐳᖅ 
ᓇᐹᖅᑐᖃᕐᕕᖕᓂᓪᓗ ᐃᑯᐊᓚᕐᔪᐊᖅᑎᑦᑎᕙᓕᖅᑐᓂ 
ᐃᓚᖓᓐᓂ ᐊᒻᒪᓗ ᐃᓚᖓᓐᓂ 
ᖄᒥᑎᑦᑎᕙᓕᖅᑐᓂ. ᐆᒪᔪᓂᒃ ᓇᕈᑎᑦᑎᓕᖅᐳᖅ 
ᓇᔪᒐᕆᓚᐅᙱᑕᖏᓐᓄᑦ, ᓄᓇᐅᓪᓗ ᐅᑭᐊᓂ 
ᖁᐊᖅ ᐊᐅᒃᐸᓪᓕᐊᓕᖅᐳᖅ, ᐊᒻᒪᓗ ᓇᒥᑐᐃᓐᓇᖅ 
ᓯᓚᒥᒃ ᐊᓯᔾᔨᖅᓯᓯᒪᓕᖅᐳᖅ.

ᐊᒥᓲᕗᑦ ᓴᙱᓂᓖᑦ, ᐱᔪᓐᓇᑦᑎᐊᖅᑐᑦ, 
ᐃᑉᐱᒍᓱᑦᑎᐊᖅᑐᓪᓗ ᐃᓄᐃᑦ ᐱᓇᓱᐊᖅᑐᑦ 
ᓇᒥᑐᐃᓐᓇᖅ ᓯᓚᐅᑉ ᐋᖅᑭᒃᑲᓐᓂᕈᑎᒃᓴᖏᓐᓂᒃ. 
ᓄᓇᖃᖅᑳᖅᓯᒪᔪᑦ, ᖃᐅᔨᓴᖅᑎᑦ, 
ᑕᑯᒥᓇᖅᑐᓕᐅᖅᑎᑦ, ᒐᕙᒪᒃᑯᓐᓄ 
ᐃᖅᑲᓇᐃᔭᖅᑐᑦ, ᐊᒻᒪᓗ ᐃᓄᑐᐃᓐᓇᐃᑦ 
ᐱᓕᕆᖃᑎᒌᒃᑐᑦ ᑐᑭᓯᐅᒪᑦᑎᐊᖁᓪᓗᑕ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᒃ, ᐊᑦᑐᐃᓂᕐᓗᖕᓂᖏᓐᓂᒡᓗ, 
ᖃᓄᕐᓗ ᓱᖏᐅᑎᔪᓐᓇᕐᒪᖔᑦᑕ ᓯᓚᒧᑦ 
ᐊᓯᔾᔨᖅᐸᓪᓕᐊᔪᒧᑦ, ᓯᕗᓂᒃᓴᑦᑎᓐᓂ 
ᐱᓂᕐᓗᒃᑲᓐᓂᖁᓇᑕ, ᐊᕙᑎᕗᓪᓗ ᓴᐳᒻᒥᔭᐅᖁᓪᓗᒍ. 
ᐱᒋᐊᓂᖃᖅᐳᖅ ᑲᑎᖃᑎᒌᖕᓂᕐᒥᒃ, 
ᐊᑐᖅᓯᒪᔭᑦᑎᓐᓂᒃ ᐅᓂᒃᑳᖃᑦᑕᕐᓂᕐᒥᒃ, ᐊᒻᒪᓗ 
ᐃᓕᓐᓂᐊᖃᑎᒌᖕᓂᕐᒥᒃ.

ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ

ᑭᓲᕙ  
ᓱᖕᒪᓪᓗ 
ᐃᓱᒪᒋᔭᕆᐊᖃᖅᐸ? 
ᑎᑎᕋᖅᑐᖅ ᐋᔅᓕ ᕿᓚᕝᕙᖅ-ᓯᕚᑦ

ᓯᕿᓂᐅᑉ 
ᐊᑭᒻᒥᖕᓂᖓ

ᓄᓇᕐᔪᐊᑉ 
ᐊᑭᒻᒥᖕᓂᖓ

ᐱᕈᖅᓰᕕᑎᑐᑦ 
ᐅᖅᑰᓯᓂᖅ

   
ᐊᓂ

ᕐᓂᖃᕐᓇᖅᑐᖅ

ᐳᔪᕐᓗᐃᑦ 

ᐆᒪᔪᑦ 
ᓴᖅᑭᑉᐸᓪᓕᐊᔪᑦ 

ᓯᕐᒥᑦ ᐊᐅᒃᐸᓪᓕᐊᔪᑦ

ᓯᓚᐅᑉ ᐊᐅᓚᓂᖏᑕ 
ᐊᓯᔾᔨᖅᐸᓪᓕᐊᓂᖏᑦ

 [ᓇᒥᑭᐊᖅ ᓄᓇᕗᒻᒥ…]

*Beep?*

 *Wheek!*

 *twinkling*

ᑲᔪᓯᒃᑲᓐᓂᓛᖅᑐᖅ...

*CLICK*

Nuna: Land
Sila: Environment

“ᓄᖅᑲᖅᑎᔾᔮᙱᑕᐃᑦ  
Hahahahaha!”

“ᖃᐃᓕᕆᑦᓯ, 
ᐱᖃᑎᑯᓗᒃᑲ.”

“ᐱᓕᕆᐊᒃᓴᖃᖅᐳᒍᑦ.”

““
””

ᐅᓂᒃᑳᓕᐅᖅᑎ ᔭᐃᒥᓯ ᐳᐊᓂᐊᐃ

“ᖃᐅᔨᒪᔪᖓ, 
ᐸᓂᑯᓘᒃ.”

 “ᐊᓈᓈᒃ! 
ᖃᒥᒃᑲᓐᓂᕆᕗᒍᑦ!”

“ᖃᒥᒃᑲᔭᕐᒪᓪᓗ 
ᓂᓪᓚᐅᓛᖑᑎᓪᓗᒍ.”

“ᑕᕝᕙ. 
ᖃᐅᒻᒪᒃᐳᖅ.”

“ᒪᓐᓇᓕ  
ᐱᐅᙱᑦᑐᖅ.”

“ᐅᑯᐊ ᖃᐅᔨᒪᙱᑦᑐᑦ 
ᐅᖅᑰᓴᐅᑎᑉᐸᓪᓕᐊᓪᓗᑎᒃ...”

“ᐳᔪᕐᓗᓕᐅᕐᓂᖏᓐᓂᒃ?”

“ᓴᐳᒻᒥᔭᐅᖁᓪᓗᒋᑦ ᓄᓇ 
ᓯᓚᓗ—ᓴᓇᔭᓕᒫᖏᓪᓗ...”“ᐄᓛᒃ,  

ᐸᓂᑯᓘᒃ.”

 “ᐊᓈᓈᒃ!  
ᖃᐅᒻᒪᒃᑭᕗᖅ!”

“ᐅᐊᒃ, ᐸᓃᒃ,  
ᐃᒐᓛᑦ  

ᒪᑐᐃᕐᓂᕋᕕᐅᒃ.”

“ᐅᖅᑰᓴᐅᑎᓗᐊᖃᑦᑕᙱᒃᑯᑦᑕᖃᐃ, 
ᖃᒥᑲᑕᓗᐊᙱᓐᓂᖅᓴᐅᒐᔭᖅᑐᒍᑦ...”

“ᐅᐊᑦᑎᐊᕈᐃ...  
ᑕᒪᓐᓇ 

ᐃᓱᒪᓕᕈᑎᒋᕙᕋ...”
“ᑕᒪᓐᓇ 

ᓄᖅᑲᖅᑎᒋᐊᖃᓕᖅᑐᖅ.”

ᐊᐱᖅᓱᕐᓂᖅ  

ᐆᒪᔪᕐᓂᐊᖅᑎᒥᒃ: 

ᐅᐃᓕᐊᒻ ᕝᓚᕼᐅᕐᑎ

ᑕᒪᒃᑯᐊ ᐱᓕᕆᐊᕆᕙᒃᑕᕗᑦ 
ᐊᓯᔾᔨᖅᑕᖅᐳᑦ ᐅᓪᓗᑕᒫᖅ. ᐅᓪᓛᒃᑯᑦ, 
ᐃᓛᓐᓂᒃᑯᑦ ᐱᓕᕆᕙᒃᐳᖓ 
ᑕᖅᑭᑕᒫᖅᓯᐅᑎᓂᒃ ᐅᓂᒃᑳᓕᐊᓂ, 
ᐃᖅᑲᓇᐃᔭᕆᐊᖃᑦᑕᕐᓂᓐᓂᒃ, 
ᐊᓯᖏᓐᓂᒡᓗ ᐊᓪᓚᒡᕕᖕᒥ 
ᐱᓕᕆᐊᕆᔭᕆᐊᖃᖅᑕᓐᓂᒃ. ᐅᓐᓄᓴᒃᑯᑦ, 
ᐊᐅᓪᓚᑲᑕᒃᐸᒃᐳᖓ ᖃᒧᑕᐅᔭᒃᑯᑦ 
ᐅᒥᐊᒃᑯᓪᓘᓐᓃᑦ. ᐃᓛᓐᓂᒃᑯᑦ 
ᐅᖄᓚᕕᐅᕙᒃᐳᖓ ᓇᓂᓯᔪᕕᓂᕐᓂᒃ 
ᑐᖁᖓᔪᒥᒃ ᑐᓗᒐᕐᒥᒃ ᐅᕝᕙᓘᓐᓃᑦ 
ᓇᓄᕐᒥᒃ ᐊᓯᕈᓘᔭᖏᓐᓂᒡᓗ 
ᐱᕙᓪᓕᐊᔪᓂᒃ ᓄᓇᓕᑦᑎᓐᓂᒃ.

ᐆᒪᔪᕐᓂᐊᖅᑎᑦ ᑭᓱᓂᒃ 
ᐱᓕᕆᕙᒃᐸᑦ ᓄᓇᕗᒻᒥ?

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᓱᓕᓪᓚᑦᑖᖅᑐᖅ. 
ᑕᑯᕙᒃᐸᕋ. ᖃᐅᔨᒪᕙᕋ 
ᐊᓯᔾᔨᖅᐸᓪᓕᐊᓪᓚᑦᑖᖅᑐᖅ 
ᓲᖃᐃᒻᒪ ᐊᓄᕌᖃᑦᑕᕐᓂᖓ 
ᓴᙱᓕᖅᐸᓪᓕᐊᔪᖅ. 
ᓯᓚᐅᑉ ᐱᕙᓪᓕᐊᓂᖏᑦ—
ᐊᓯᒋᓕᖅᐹ ᐅᐊᑦᑎᐊᕈᒃᑲᓐᓂᖅ 
ᐃᓕᓴᕆᕙᓚᐅᖅᑕᑦᑎᓐᓂᒃ. 
ᐊᓄᕌᖃᑦᑕᓕᖅᐳᕐᓕ ᓴᙱᔪᐊᓗᖕᒥᒃ 
ᐃᔾᔭᐃᓕᖅᑎᑦᑎᔪᒥᒃ ᐊᕐᕌᒍᒥ 
ᓂᓪᓚᐅᓛᖑᔭᕆᐊᖃᕋᓗᐊᖅᑎᓪᓗᒍ. 
ᒫᓐᓇᓕ ᐅᑭᐅᒃᑯᑦ ᐃᓚᖓᒍᑦ 
ᓯᓚᓗᒃᐸᓕᖅᐳᖅ.
ᓯᑯᓇᓵᖃᑦᑕᓕᖅᐸᓪᓕᐊᕗᖅ. ᑕᒪᓐᓇ 
ᐅᐊᑦᑎᐊᕉᓚᐅᖅᑑᑉ ᐊᔾᔨᒋᔪᓐᓃᖅᐹ. 
ᓯᑯᓇᓵᖅᑐᐊᓘᕙᓕᖅᐳᕐᓕ. ᐋᒃᑑᕝᕙᒥ 
ᓯᑯᓕᖅᐸᓚᐅᖅᑐᖅ. ᑭᓯᐊᓂᓕ 
ᒫᓐᓇ ᐅᒥᐊᕐᔪᐊᑦ ᐅᓯᑲᖅᑕᖅᑐᑦ 
ᑎᑭᑉᐸᓪᓕᐊᔪᓐᓃᑕᐃᓐᓇᖃᑦᑕᓕᖅᐳᑦ 
ᑎᓯᐱᕆᒥ.

ᖃᓄᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ 
ᐊᑦᑐᐃᓂᖃᖅᓯᒪᓕᖅᐸ 
ᐱᕈᖅᑐᓂᒃ, ᐆᒪᔪᓂᒃ, ᐊᒻᒪᓗ 
ᐃᓄᖕᓂᒃ ᓄᓇᓕᑦᓯᓐᓂ?

ᐄ. ᓲᖃᐃᒻᒪ ᓯᓚ ᐃᔾᔭᐃᓐᓂᖅᓴᐅᓕᕐᒪᑦ, 
ᓂᒋᕐᒥᐅᑕᑦ ᐆᒪᔪᑦ ᐅᑭᐅᖅᑕᖅᑐᒧᑦ 
ᑎᑭᖃᑦᑕᖅᐸᓪᓕᐊᓕᖅᐳᑦ. 
ᐅᖃᐅᓯᖃᖅᐳᖓ ᒪᑯᓂᖓ 
ᐃᖃᓗᒃᐱᐅᔭᕐᓂᒃ, ᖁᐸᓄᐊᕐᓂᒃ, ᐋᕐᓗᖕᓂᒃ, 
ᑐᒃᑐᕙᖕᓂᒃ, ᐊᒻᒪᓗ ᖁᐱᕐᕈᐊᕐᔪᖕᓂᒃ.

ᐅᔾᔨᕈᓱᖃᑦᑕᖅᓯᒪᓕᖅᐱᑦ ᐆᒪᔪᑦ 
ᐃᓕᖅᑯᓯᖏᓐᓂᒃ ᓄᓇᓕᑦᑕ ᓯᓚᑖᓂ?

ᑭᓲᕙᑦ ᐱᔭᕆᐊᑐᓛᖑᓂᐊᖅᑐᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ 
ᓄᓇᕗᒻᒥᐅᓄᑦ?

ᐊᑦᑐᐃᓂᖃᓛᖑᓯᒪᕗᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓂᒃ ᓯᓚᕗᑦ 
ᐊᒻᒪᓗ ᐊᐅᓪᓚᖅᓯᒪᓪᓗᓂ 
ᐊᑦᑕᕐᓇᓕᖅᐸᓪᓕᐊᓂᖓ. 
ᐊᒥᓲᓂᖅᓴᐅᓕᖅᐳᑦ ᓯᑯᒃᑯᑦ 
ᑲᑕᖃᑦᑕᖅᑐᑦ ᖃᒧᑕᐅᔭᒃᑯᑦ. 
ᐊᑕᐅᓯᐊᖅᑐᖓ, ᖃᐅᔨᓚᐅᖅᓯᒪᕗᖓ 
ᐊᓄᕆᕐᔪᐊᖅᑎᓪᓗᒍ 110km/h-ᒥᒃ 
ᑎᒃᑕᐅᑎᑦᑎᓚᐅᖅᓯᒪᔪᒥᒃ ᐃᒡᓗᐃᑦ 
ᖁᓕᖏᓐᓂᒃ ᐃᖃᓗᖕᓂ.

ᑖᓐᓇ ᐊᐱᖅᑯᑎᑦᑎᐊᕙᒃ: “ᖃᓄᖅ 
ᐃᓕᖕᓂᒃ ᐃᑲᔪᕈᓐᓇᖅᐱᑕ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐱᓪᓗᒍ?” 
ᐃᓕᓐᓂᐊᕐᓂᒃᑯᑦ. ᐊᑐᕐᓂᒃᑯᑦ 
ᑐᑭᓯᐅᒪᓕᖅᐸᓪᓕᐊᓂᖅ, 
ᐊᐅᓪᓚᖅᐸᒡᓗᑎᒃ ᓄᓇᓖᑦ 
ᓯᓚᑖᓄᑦ. ᐅᓂᒃᑲᐅᑎᕙᒡᓗᒋᓪᓗ, 
ᐊᔾᔨᙳᐊᖃᖅᑐᓂᒃ, ᐊᒻᒪᓗ 
ᐅᓂᒃᑳᓕᐅᖅᓯᒪᔪᓂᒃ ᖃᓄᖅ 
ᐱᓇᓱᒍᓐᓇᕐᒪᖔᑕ.
ᐅᖃᓪᓚᐅᑕᐅᖃᑦᑕᖅᓯᒪᓕᖅᐳᖅ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ. 
ᐅᕙᑦᑎᓐᓄᓪᓕ, ᑕᐅᑐᖕᓂᕗᑦ 
ᑐᓴᐅᒪᓂᕗᓪᓗ ᐊᑐᕋᓱᒃᐸᕗᑦ 
ᐅᑭᐅᖅᑕᖅᑐᒥ. ᑭᓯᐊᓂᓕᑦᑕᐅᖅ 
ᒫᓐᓇ ᓇᐃᒪᔪᓐᓇᖅᓯᕗᒍᑦ 
ᐊᑦᑐᐃᔪᓐᓇᖅᓯᓪᓗᑕᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᒃ, 
ᐄᓛᒃ? ᓇᐹᖅᑐᖃᕐᕕᑦ 
ᐃᑯᐊᓚᖃᑦᑕᕐᓂᖏᓐᓂᒃ, 
ᓇᐃᒪᖃᑦᑕᓕᖅᐸᕗᑦ  ᒫᓐᓇ; 
ᐊᓂᕐᓂᖃᕐᓇᖅᑐᒥᒃ ᓱᕈᖅᐸᓪᓕᐊᓂᖅ, 
ᓲᕐᓗ ᓱᐴᔫᓄᑦ ᐅᖅᓱᕆᔭᐅᕙᒃᑐᓄᑦ.

ᖃᓄᕐᓕ ᐱᖁᔨᒐᔭᖅᐱᑦ ᒪᒃᑯᒃᑐᑦ 
ᓄᓇᕗᒻᒥᐅᑦ ᐃᑲᔪᕈᓐᓇᖁᓪᓗᒋᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐃᖢᐊᖅᓴᐅᑎᐅᒐᔭᖅᑐᓂᒃ?

ᐃᓚᕗᑦ, ᐅᕙᖓ ᐱᖃᑕᐅᓪᓗᖓ, ᓯᕿᓂᕐᒧᑦ 
ᐆᒻᒪᖅᑯᑎᒥᒃ ᓄᐊᑦᑎᔾᔪᑎᖃᓕᖅᐳᑦ. 
ᐃᓪᓗᕋᓛᓖᑦ ᑐᑭᓯᐅᒪᓕᖅᐸᓪᓕᐊᓕᖅᐳᑦ 
ᑕᒪᓐᓇ ᓯᓚᒥᒃ ᓱᕈᖅᓴᐃᖏᓐᓂᖓᓂᒃ 
ᐊᒻᒪᓗ ᐊᑭᖃᙱᓪᓗᒋᑦ 
ᐱᔭᒃᓴᐅᓕᕐᓂᖏᓐᓂᒃ. ᑕᒪᓐᓇ 
ᑕᑯᖃᑦᑕᓕᖅᐸᓪᓕᐊᕙᕋ. 

ᖃᓄᖅ ᓱᖏᐅᑎᕙᓪᓕᐊᕙᑦ 
ᓄᓇᕗᒻᒥᐅᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ? 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐅᑭᐅᖅᑕᖅᑐᒥ ᒫᓐᓇ 
ᐱᕙᓪᓕᐊᓕᖅᐳᖅ. ᑕᒪᓐᓇ ᐊᑦᑐᐃᓂᖃᖅᐳᖅ ᑭᓱᓕᒫᓂᒃ—
ᐃᓄᖕᓂᑐᐊᖑᙱᑦᑐᖅ, ᑭᓯᐊᓂᑦᑕᐅᖅ ᐆᒪᔪᕐᓂᒃ, 
ᐱᕈᖅᑐᓂᒃ, ᐆᒪᔪᑦ ᓇᔪᒐᖏᓐᓂᒃ, ᑭᓱᓕᒫᓂᒃ.

ᐅᖃᐅᓯᒃᓴᖃᒃᑲᓐᓂᖅᐱᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᑕ ᒥᒃᓵᓄᑦ? 

ᐅᑯᐊ ᐅᖃᐅᓰᑦ ᕿᓂᒃᑭᑦ. ᑖᒃᑯᐊ ᐅᖃᐅᓰᑦ ᑎᑎᕋᖅᓯᒪᔪᓐᓇᖅᐳᑦ ᐃᓚᖏᑦ ᓴᓂᒧᑦ 
(ᑕᓕᖅᐱᖕᒥᑦ ᓴᐅᒥᖕᒧᑦ), ᐃᓚᖏᑦ ᑐᑭᒧᑦ (ᖁᓛᓂᑦ ᐊᒻᒧᑦ) ᐊᒻᒪᓗ ᓴᓐᓂᖓᔮᕐᓗᑎᒃ.

ᐸ ᕙ ᔪ ᐳ ᒥ ᑎ ᓂ ᐅ ᓯ ᑦ ᐃ ᓇ ᖁ ᓪ ᖅ ᐸ ᓱ ᓄ
ᒥ ᓇ ᑎ ᐸ ᐅ ᖅ ᔪ ᐃ ᖁ ᒥ ᐆ ᖏ ᕗ ᑦ ᐳ ᓯ ᓂ ᐅ
ᖅ ᐆ ᓄ ᑦ ᖏ ᑭ ᕈ ᐅ ᑕ ᑐ ᓴ ᒋ ᑭ ᖁ ᐸ ᓇ ᑎ ᒥ
ᔪ ᒥ ᑲ ᓱ ᖁ ᐸ ᓂ ᒥ ᐳ ᔫ ᓂ ᖅ ᐳ ᕗ ᕙ ᑭ ᐊ ᐃ
ᓪ ᓇ ᓯ ᖅ ᐅ ᕗ ᒐ ᑭ ᓄ ᑎ ᑲ ᑕ ᕈ ᐆ ᓪ ᑦ ᕙ ᓇ
ᕈ ᓂ ᑦ ᑕ ᐸ ᖁ ᐃ ᒡ ᒡ ᓴ ᒐ ᔪ ᐅ ᑐ ᓱ ᑎ ᑎ ᕙ
ᔪ ᐆ ᒥ ᑲ ᖏ ᒋ ᑭ ᓄ ᓄ ᕗ ᑕ ᓯ ᓯ ᑦ ᓇ ᓯ ᒥ ᐳ
ᐸ ᒡ ᒪ ᐳ ᓱ ᑦ ᕙ ᐅ ᓇ ᒡ ᖅ ᓚ ᕈ ᖏ ᓇ ᓄ ᒃ ᑎ
ᑕ ᓯ ᑎ ᔪ ᒋ ᑲ ᐃ ᔪ ᐅ ᓘ ᑲ ᐅ ᑐ ᑭ ᐸ ᑦ ᑲ ᓂ
ᖁ ᕈ ᐆ ᓘ ᑦ ᒥ ᓂ ᐅ ᑉ ᒪ ᑎ ᑉ ᕙ ᑕ ᓱ ᓯ ᒪ ᖁ
ᕗ ᐳ ᐅ ᑕ ᖏ ᓪ ᓘ ᓱ ᐃ ᕆ ᒥ ᐊ ᓄ ᑐ ᖅ ᔪ ᑦ ᓪ
ᕈ ᓇ ᑭ ᑦ ᔪ ᖁ ᕙ ᖅ ᑭ ᑲ ᔫ ᓯ ᐅ ᒋ ᐳ ᑎ ᑎ ᐃ
ᓄ ᑲ ᑎ ᖅ ᒡ ᐃ ᓂ ᑕ ᐊ ᐸ ᑭ ᔾ ᒋ ᖁ ᕗ ᐸ ᐊ ᐸ
ᐅ ᒋ ᒪ ᔫ ᐸ ᕆ ᓯ ᑦ ᖓ ᑕ ᐃ ᔨ ᒥ ᐆ ᕈ ᔪ ᕐ ᐅ
ᑐ ᐳ ᑕ ᓱ ᕆ ᖁ ᖅ ᐳ ᓂ ᕙ ᓪ ᖅ ᑕ ᒪ ᕙ ᑦ ᓂ ᓄ
ᐱ ᐅ ᖅ ᓱ ᐊ ᕐ ᓂ ᖅ ᖁ ᐃ ᕆ ᐸ ᓘ ᔪ ᑭ ᑎ ᖅ ᐳ
ᓇ ᑦ ᐸ ᔪ ᑎ ᓄ ᕈ ᑕ ᐊ ᐸ ᐳ ᓪ ᓴ ᕐ ᑐ ᖅ ᓱ ᑦ
ᕈ ᑕ ᒪ ᐃ ᓘ ᕙ ᓂ ᑭ ᖅ ᕆ ᒪ ᓕ ᓄ ᓂ ᑎ ᐆ ᓇ ᓱ
ᑎ ᐅ ᑐ ᐳ ᓘ ᐳ ᓄ ᐸ ᓱ ᑕ ᓪ ᐊ ᑭ ᑦ ᖅ ᒋ ᓂ ᐸ
ᓴ ᑕ ᓱ ᖁ ᒡ ᔪ ᒥ ᓴ ᕈ ᕗ ᐅ ᓂ ᑦ ᐳ ᑲ ᖏ ᑎ ᔪ
ᐊ ᓂ ᕐ ᓂ ᖃ ᕐ ᓇ ᖅ ᑐ ᖅ ᑎ ᖓ ᓂ ᓪ ᓄ ᕙ ᐃ ᐳ
ᓄ ᐃ ᒪ ᖅ ᑲ ᓗ ᒋ ᔪ ᕙ ᕆ ᓘ ᓴ ᑕ ᓚ ᒡ ᕈ ᖁ ᑦ
ᖁ ᐸ ᓂ ᑦ ᑎ ᒃ ᐳ ᐆ ᑭ ᕈ ᐸ ᑲ ᕗ ᓄ ᓇ ᔪ ᓯ ᒥ
ᔪ ᓇ ᓄ ᖁ ᓪ ᐅ ᑐ ᕗ ᓱ ᖏ ᑕ ᐆ ᐳ ᑎ ᒋ ᐃ ᓂ ᖅ

ᐳᔪᕐᓗᒃ ᐊᕙᑎᒥᒃ ᑲᒪᑦᑎᐊᕐᓂᖅ ᐸᐅᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ
ᐳᔫᓂᖅ ᐱᐅᖅᓱᐊᕐᓂᖅ ᐆᒪᔪᕐᓂᑦ ᐳᓪᓚ ᐊᓂᕐᓂᖃᕐᓇᖅᑐᖅ
ᐆᒪᔪᑦ ᓄᓇᐅᑉ ᐃᑭᐊᖓᓂ ᖁᐊᖅ

ᐅᑭᐅᖅᑕᖅᑐᖅ 
ᐅᖅᑰᓯᕙᓪᓕᐊᓂᖃᖅᐳᖅ 
ᐱᖓᓱᐊᖅᓱᕐᓗᐊᖅᑐᒥᒃ 
ᓱᒃᑲᓂᓕᖕᒥᒃ ᓄᓇᕐᔪᐊᒥ! 
ᐃᒫᒃ ᑐᑭᓕᒃ ᓯᑯ 
ᐊᐅᒃᐸᓪᓕᐊᓕᖅᑐᖅ, 
ᐊᒃᑐᐃᓪᓗᓂ ᐆᒪᔪᓂᒃ 
ᐊᐅᓪᓛᖃᑦᑕᕐᓂᕐᒥᒡᓗ.

ᓯᓚᐅᑉ ᐅᖅᑰᓯᕙᓪᓕᐊᓂᖓᓄᑦ, ᓄᓇᐅᑉ ᐃᑭᐊᓂ ᖁᐊᖅ 
ᓄᓇᕗᒻᒥ ᐊᐅᒃᐸᓪᓕᐊᓕᖅᑐᖅ. ᐊᐅᒃᐸᓪᓕᐊᓂᖓᓄᑦ 
ᓄᓇ ᐃᓂᓪᓚᖓᑦᑎᐊᕈᓐᓃᖅᐳᖅ, ᐊᑦᑐᐃᓪᓗᓂ ᐃᒡᓗᐃᑦ 
ᐃᓂᖏᓐᓂᒃ, ᐊᖅᑯᑎᓂᒃ, ᐊᒻᒪᓗ ᒥᕝᕕᖕᓂᒃ.

ᓯᓚᐅᑉ ᐅᖅᑰᓯᕙᓪᓕᐊᓂᖓ 
ᓯᓚᕈᔪᖃᕐᓂᖅᓴᐅᓕᖅᐳᖅ, 
ᒪᑯᓂᖓ ᐱᖅᓯᕐᓂᖅ, 
ᖃᓐᓂᖃᑦᑕᕐᓂᖅ, ᓯᓚᐅᑉ 
ᐃᔾᔭᐃᓪᓕᕙᓪᓕᐊᓂᖓ, 
ᖄᒥᖃᑦᑕᕐᓂᖅ, 
ᐊᒻᒪᓗ ᓇᐹᖅᑐᖃᕐᕖᑦ 
ᐃᑯᐊᓚᖃᑦᑕᕐᓂᖏᑦ.

ᑭᒃᑯᓕᒫᑦ ᐃᑲᔪᕈᓐᓇᖅᐳᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ 
ᐊᒃᑐᐃᖖᒋᑎᑦᑎᒃᑲᓐᓂᖁᓗᒋᑦ ᐅᓪᓗᑕᒫᖅ ᐱᕙᒃᑕᖏᓐᓂᒃ, 
ᒪᑯᓂᖓ ᐃᑯᒪᓂᒃ ᐃᓪᓗᒥᐅᑕᓂᒡᓗ ᐊᑐᙱᑦᑐᓂᒃ 
ᖃᒥᙵᑎᑦᑎᖃᑦᑕᕐᓂᖅ, ᐊᑐᓕᒃᑲᓐᓂᖃᑦᑕᕐᓂᖅ ᖃᑦᑖᕐᔪᓛᓂᒃ 
ᐊᐅᒃᑕᔫᓂᓪᓗ, ᐊᒻᒪᓗ ᐱᓱᖔᖃᑦᑕᕐᓂᖅ ᐱᓲᑎᖃᑦᑕᕐᓂᖅ 
ᐊᐅᓚᐅᑎᓕᖕᓂᐅᙱᖔᖅᑐᒥᒃ ᐊᑐᖃᑦᑕᕐᓂᖅ.

ᐅᖅᑰᓯᑎᑦᑎᔪᓐᓇᖅᑐᑦ ᐳᓪᓚᑦ 
ᐱᐅᙱᑦᑐᐃᓐᓇᐅᕙᑦ ᓄᓇᕐᔪᐊᑦᑕ  
ᓯᓚᖓᓄᑦ?

a )	 ᐄ, ᓄᖑᓴᐃᔪᓐᓇᕐᒪᑕ ᐃᒐᓚᐅᔭᕐᓂᒃ
b )	 ᐄ, ᓯᓚᒥᒃ ᓱᕈᖅᓴᐃᔾᔪᑕᐅᖕᒪᑕ
c )	 ᐋᒃᑲ, ᓯᕿᓂᐅᑉ ᐊᑭᖕᒥᖕᓂᖓᓂᒃ  

ᓴᐳᒻᒥᔾᔪᑕᐅᖕᒪᑕ
d )	 ᐋᒃᑲ, ᓄᓇᕐᔪᐊᑦᑎᓐᓄᑦ ᐅᖅᑰᔾᔪᑕᐅᖕᒪᑕ

ᑭᓲᕙ ᓯᓚᑦᑎᓐᓄᑦ ᐅᖅᑰᓯᕙᓪᓕᐊᔾᔪᑎᑦ?
a )	 ᓄᓇᕐᔪᐊᑦᑕ ᐃᓕᖅᑯᓯᖓ
b )	 ᐅᑕᑭᓇᐅᑉ ᖄᕐᓂᖓ
c )	 ᐃᓄᐃᑦ ᐱᓕᕆᐊᖏᓐᓄᑦ ᒪᑯᓂᖓ 

ᐃᑭᑦᑎᖃᑦᑕᕐᓂᖏᑦ ᐅᖅᓱᐊᓗᖕᓂᒃ
d )	 ᓯᕿᓂᐅᑉ ᐊᑭᖕᒥᓐᓂᖓᑕ ᐆᓇᖅᓯᕙᓪᓕᐊᓂᖓ

1

2

ᖃᓄᖅ ᓯᓚᒧᑦ ᐅᖅᑰᓯᕙᓪᓕᐊᓂᖅ 
ᐃᑲᔪᕐᓂᖃᖅᐸ ᓄᓇᕐᔪᐊᑉ ᓯᓚᒋᒐᔪᒃᑕᖓᓄᑦ?

a )	 ᐊᓂᕐᓂᖃᕐᓇᖅᑑᑉ ᑕᕐᕆᑎᑦᑎᓯᒪᓂᖓᓄᑦ ᓯᕿᓂᐅᑉ 
ᐊᑭᖕᒥᖕᓂᖓᓂᒃ

b )	 ᓄᓇᕐᔪᐊᑉ ᐆᓇᕐᓂᖓᓂᒃ ᐊᓂᑎᑦᑎᙱᓐᓂᖓᓄᑦ 
ᓯᓚᐃᓐᓇᕐᒧᑦ

c )	 ᑎᔾᔭᓪᓛᑎᑦᑎᓂᖕᒐᓄᑦ ᓯᕿᓂᐅᑉ ᐊᑭᖕᒥᖕᓂᖓᓂᒃ 
ᓯᓚᐃᓐᓇᕐᒧᑦ

d )	 ᓱᒃᑲᓕᑎᑦᑎᒋᐊᕐᓂᖓᓄᑦ ᓄᓇᕐᔪᐊᑉ 
ᑲᐃᕙᓪᓛᓂᖓᓂᒃ

ᓇᓪᓕᐊᖑᕙ ᐅᖃᐅᓯᖅ ᑐᑭᖃᖅᑐᖅ 
ᓴᐳᔾᔨᓇᓱᖕᓂᕐᒥᒃᐱᕈᖅᑐᓂᒃ ᐆᒪᔪᕐᓂᓪᓗ 
ᓯᓚᐅᑉ ᐊᓯᔾᔨᖅᐹᓪᓕᐊᓂᖓᓂᒃ?

a )	 ᓱᖏᐅᑎᓂᖅ
b )	 ᒥᒃᖠᒋᐊᖅᑎᑦᑎᓂᖅ
c )	 ᐊᓯᐅᔾᔭᐃᖅᓯᓂᖅ
d )	 ᓱᖁᓯᖅᑕᐃᓕᑎᑦᑎᓂᖅ ᐊᕙᑎᒥᒃ

ᐃᓄᐃᑦ ᑭᓱᓕᕆᔪᓐᓇᖅᐸᑦ ᓴᐳᔾᔨᓇᓱᒡᓗᑎᒃ 
ᐊᕙᑎᑦᑎᓐᓂᒃ?

a )	 ᐊᑐᖅᐸᒡᓗᑎᒃ ᐊᐅᒃᑕᔫᓂᒃ ᓂᕿᒧᑦ ᐴᒃᓴᓂᒃ
b )	 ᓄᓇᓯᐅᑎᖔᖅᐸᒡᓗᑎᒃ ᐱᓱᙱᖔᕐᓗᑎᒃ 

ᑐᒃᑲᕆᐊᓕᙱᖔᕐᓗᑎᒡᓗ
c )	 ᐊᑐᓕᖅᑭᒃᐸᒡᓗᑕ ᐊᑐᓕᖅᑭᒐᒃᓴᓂᒡᓗ 

ᓂᐅᕕᖅᐸᒡᓗᑕ
d )	 ᖃᐅᒪᕗᑦ ᖃᐅᒪᑏᓐᓇᖅᐸᒡᓗᒋᑦ 

ᐊᖏᕐᕋᑦᑎᓐᓂ ᐃᖅᑲᓇᐃᔭᕆᐊᖅᓯᒪᒐᓗᐊᕐᓗᑕ 
ᐃᓕᓐᓂᐊᕆᐊᖅᓯᒪᒐᓗᐊᕐᓗᑕᓘᓐᓃᑦ

3

4

5

ᑭᒡᒍᑎᑦ: 1.c / 2.d / 3.c / 4.c / 5.b  

ᐅᑯᓇᓂ 11-ᖑᕗᑦ ᐊᔾᔨᒌᙱᓐᓂᓖᑦ ᑎᑎᖅᑐᒐᖅᓯᒪᔪᓂᒃ. ᓇᓂᔭᐃᓐᓇᕆᒍᓐᓇᖅᐱᒋᑦ?

ᑭᒡᒍᑎᑦ: ᐊᓂᐅ ᐊᐅᒃᓯᒪᔪᖅ (x4), ᓯᕐᒥ ᐊᐅᓐᓂᑯ, ᓴᓃᑦ ᒪᓂᖅᑲᒥ (x2), ᓄᓇᒃᑰᕈᑦ, ᓯᕿᓂᕐᒦᖖᒑᖅᑐᓂ ᑲᑎᖅᓱᐃᔾᔪᑎᑦ, ᑭᑦᑐᕆᐊᑦ, ᐊᒻᒪ ᕿᒃᓵᒃᑐᖅ ᕿᒻᒥᖅ.

